
[bookmark: _GoBack] «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» օրենքի նախագծին հավանություն տալու մասին
ՀՀ կառավարության որոշման նախագծի 
	1. ՀՀ արդարադատության նախարարություն


	05.08.2021թ.
N /27.4/23896-2021

	
«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի 1-ին և 3-րդ հոդվածներում «N6 հավելվածի» և «N6 հավելվածով» բառերն անհրաժեշտ է փոխարինել «N7 հավելվածի» և «N7 հավելվածով» բառերով:
	Ընդունվել է:
Լրամշակվել է:

	1-ին կետից անհրաժեշտ է հանել «համաձայն հավելվածի» բառերը:

	Ընդունվել է:
Լրամշակվել է:

	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծին հավանություն տալու մասին» ՀՀ կառավարության որոշման նախագծի նախաբանում անհրաժեշտ է հղում կատարել ՀՀ սահմանադրության 109-րդ հոդվածի և  «Ազգային ժողովի կանոնակարգ» Հայաստանի Հանրապետության սահմանադրական օրենքի 73-րդ հոդվածի դրույթներին:
	Ընդունվել է:
Լրամշակվել է:

	2. ՀՀ էկոնոմիկայի նախարարություն


	06.08.2021թ.

	
	N01/10969-2021

	
	

	Նախագծի նախաբանը, 1-ին և 2-րդ կետերը շարադրել հետևյալ կերպ.
1. Հիմք ընդունելով Հայաստանի Հանրապետության Սահմանադրության 109-րդ հոդվածը և <<Ազգային ժողովի կանոնակարգ>> սահմանադրական օրենքի 65-րդ հոդվածի 3-րդ մասը՝ Հայաստանի Հանրապետության կառավարությունը որոշում է.
1.Հավանություն տալ <<Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին>> օրենքում լրացումներ կատարելու մասին>> օրենքի նախագծի վերաբերյալ Հայաստանի Հանրապետության օրենսդրական նախաձեռնությանը:
2.Հայաստանի Հանրապետության օրենսդրական նախաձեռնությունը համարել անհետաձգելի և սահմանված կարգով ներկայացնել Հայաստանի Հանրապետության Ազգային ժողով:

	Ընդունվել է:
Լրամշակվել է:

	Նախագծում և հիմնավորման մեջ «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքը հիշատակելիս վերջինիս անվանումը համապատասխանեցնել <<Նորմատիվ իրավական ակտերի մասին>> օրենքի 18-րդ հոդվածի 3-րդ մասի պահանջներին:

	Ընդունվել է:
Լրամշակվել է:

	Հարկ է նշել, որ «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքի գործող խմբագրությունն արդեն ներառում է 6-րդ հավելված, ուստի անհրաժեշտ է նախագծի 3-րդ հոդվածը և հավելվածը համախատասխանաբար խմբագրել : Ինչպես նաև հավելվածում <<Հավելված N6>> բառերից առաջ լրացնել <<Հավելված>> բառը :
	 Ընդունվել է:
Լրամշակվել է:

	2. ՀՀ ֆինանսների նախարարություն


	30․07․2021թ․

	
	N01/8-1/12280-2021

	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը հայտնում ենք, որ վերջինիս վերաբերյալ, առաջարկություններ չունենք։
	Ընդունվել է:

	4.ՀՀ շրջակա միջավայրի նախարարություն
	
	30.07.2021թ.

	
	N1/14.2/9786-2021

	1. 6-րդ հավելվածի 2-րդ կետի 2-րդ պարբերութությունը և հիմնավորման 2-րդ կետի 2-րդ պարբերությունը պարզաբանման և հստակեցման անհրաժեշտություն ունի, քանի որ.
· հասկանալի չէ, թե ինչպես են որոշվել  4.72 լ/վրկ և 70 մլն մ3 մեծությունները՝ «Հիդրոօդերևութաբանության և մոնիթորինգի կենտրոն» ՊՈԱԿ-ի տվյալների հետ համադրելու համար,
	Չի ընդունվել:
Բացատրություն.
«Հիդրոօդերևութաբանության և մոնիթորինգի կենտրոն» ՊՈԱԿ-ի տվյալների համաձայն Հրազդան գետի 4.72 լ/վրկ՝ ոռոգման շրջանի սկզբից մինչև հուլիսի 10-ի կատարված հաշվարկների ժամանակահատվածում գրանցված Հրազդան գետի միջին հոսքն է, որի մեջ ներառվում է նաև Մարմարիկի ջրամբարի 2 լ/վրկ ջրահոսքը: 70 մլն մ3  ջրաքանակը վերը նշված ժամանակահատվածի  համար անցած տարիներին գրանցված Հրազդան գետի միջին ջրատվությունն է, որը 2021թ. համար կազմել է 31.5 մլն մ3 : 

	· 2019 թվականի հետ համեմատությունը չի կարող իրական պատկեր ապահովել, քանի որ համեմատության համար պետք է վերցվի իրար հաջորդող առնվազն 3-ից 5 տարիների միջին ցուցանիշը (ջրատվություն),



	
	Չի ընդունվել:
Բացատրություն.
Հրազդան գետ ջրատվության վերջին 4 տարիների ցուցանիշներն են.
2017թ. – 184 մլն մ3
2018թ. – 208.5 մլն մ3
2019թ. – 204.4 մլն մ3
2020թ. – 166.3 մլն մ3
Միջինը՝ 190.8 մլն մ3 (ոռոգման նպատակով օգտագործվող ջրաքանակն է առանց բնապահպանական ելքի):




 

	· անհրաժեշտ է ներկայացնել ոչ թե Սևան-Հրազդան համակարգի իշխման տակ գտնվող հողատարածքների մակերեսը (34.4 հազ հա), այլ 2021 թվականի ոռոգման շրջանում, ջրօգտագործողների կողմից ներկայացված ջրապահանջի համաձայն, պայմանագրային ոռոգվելիք հաղատարածքների մակերեսը, որը համաձայն նախկինում ներկայացված «Ոռոգման նպատակով 2021 թվականին Սևանա լճից ջրառի մասին» ՀՀ կառավարության որոշման նախագծի հիմնավորման կազմել է շուրջ 31.4 հազ հա (տարբերությունը ներկայացվածի հետ կազմում է շուրջ 3 հազ հա), որի համար ջրապահանջարկը Հրազդան գետից նախատեսվել է 172 մլն մ3, ներկայացված 195.6 մլն մ3–ի փոխարեն (տարբերությունը ներկայացվածի հետ կազմում է 23.6 մլն մ3)։ Միաժամանակ, մինչ օրս շրջակա միջավայրի նախարարությանը չի տրամադրվել Սևան-Հրազդան դերիվացիոն համակարգից սնվող ոռոգման համակարգերի իշխման տակ գտնվող 2021 թվականի ոռոգման շրջանում համապատասխան ջրօգտագործողների կողմից ներկայացրած ջրապահանջարկի համաձայն պայմանագրային ոռոգվելիք հողատարածքների մակերեսները ըստ ջրաղբյուրների և ՋՕԸ-երի (Կոտայք, Էջմիածի, Երևան, Արագածոտն) կողմից, ջրային կոմիտե, ներկայացված տասնօրյակային հաշվետվությունները ջրառի վերաբերյալ ըստ ջրաղբյուրների, ներքին բաշխվածությունը ըստ ջրօգտագործողների և ոռոգված հողատարածքների մակերեսների: 

	Ընդունվել է:
Լրամշակվել է:

	· Սևանա լճից բաց թողնված ջուրը պիտի չօգտագործվեր Ազատի ջրամբարի իշխման տակ գտնվող հողատարածքներն ոռոգելու նպատակով, քանի որ այդ  հողատարածքները գտնվում են Մխչյանի պոմպակայանի իշխման տակ, իսկ տարածքային կառավարման և ենթակառուցվածքների նախարարության կողմից ներկայացված նախկին հիմնավորման մեջ պլանավորված է եղել, որ այդ հողատարածքների ոռոգումը պետք է ապահովեր Մխչյանի պոմպակայանը (5847 հազ. մ3)։ 
	Չի ընդունվել:
Բացատրություն.
Մխչյանի պոմպակայանով առ 01.08.2021թ. մատակարարվել է 7.68 մլն մ3 ջուր և մինչև ոռոգման շրջանի ավարտը (60 օր) ևս կմատակարարվի 17.6 մլն մ3:
Ներկայացված թվերը իրական են, եթե չլինեն էլէներգիայի և այլ տեսակի խափանումներ, որոնք կարող են խոչընդոտ հանդիսանալ կանոնավոր ջրի մատակարարմանը: 
Միաժամանակ, Ապարանի ջրամբարից Արզնի-Շամիրամ և Ստորին Հրազդան ջրանցքներին նախատեսված 17.1 մլն մ3 ջրալրումից հնարավոր է 7.5 մլն մ3 : Ազատի ջրամբարից 2021թ. ոռոգման սեզոնի համար նախատեսվել է 75 մլն մ3 դոտացիա, ս.թ. օգոստոսի 1-ի դրությամբ փաստացի ջրալրումը կազմել է 45 մլն մ3 , հնարավորություն կա ևս 10 մլն մ3 ջրալրում իրականացնել:
Ապարանի ջրամբարից դեֆիցիտը կկազմի 17.1 մլն մ3-7.5 մլն մ3=9.6 մլն մ3 :
Հրազդան գետից իրականացվող ջրառը ոռոգման նպատակով մինչև սեզոնի վերջ հնարավոր է կազմի շուրջ 125 մլն մ3 , 190 մլն մ3 պահանջարկի դեպքում կառաջանա դեֆիցիտ 65 մլն մ3 : Ընդհանուր դեֆիցիտը կկազմի 9.6 մլն մ3 + 65 մլն մ3=74.6 մլն մ3 

	· Դեֆիցիտը հաշվարկելիս անհրաժեշտ է նկատի ունենալ, որ շուրջ 24.4 մլն մ3 ջուր կարող են ապահովել Մխչյան 2 (Արտաշատի ջրանցքով) և Ռանչպար 2 (Ստորին Հրազդան ջրանցքով) պոմպակայանները, հաշվի առնելով, որ Մխչյան 2-ում կան 6 պոմպեր 1600 լ/վրկ արտադրողականությամբ, որից 2 պոմպը միայն մեկ խողովակի մեջ մղելով 3200 լ/վրկ ջրաելք կարող են ապահովել՝ մեկ օրում շուրջ 276.5 հազ. մ3 ջուր և 60 օրվա աշխատելու պայմաններում կարող է ապահովվել մոտ 16.6 մլն մ3 ջուր, իսկ Ռանչպար 2-ը երկու պոմպի աշխատեցման դեպքում մի խողովակով կունենա 1500 լ/վրկ ջրաելք՝ մեկ օրում մղելով 129.6 հազ. մ3 ջուր, ինչը 60 օր աշխատելու դեպքում կապահովի 7.8 մլն մ3 ծավալի ջուր: Արդյունքում ոռոգման մնացած ժամանակաշրջանում 2 պոմպակայանները միասին կարող են ապահովել 24.4 մլն մ3 ջրածավալ (որի ջրաղբյուրները հանդիսանում են կոլեկտորա-դրենաժային ջրերը)։ 
· Ռանչպար և Մխչյան պոմպակայաններից պլանային ջրառ՝ 14793 հազ. մ3 իրականում չի կատարվել (եթե կատարվել է, անհրաժեշտ է ներկայացնել պոմպակայանների պոմպերի աշխատաժամերը և արտադրած ջրի ծավալը, որը Սևանա լճից վերցվող ջրին հանդիսանում է այլընտրանքային ջուր), հետևաբար ներկայացված հիմնավորման մեջ նշված լրացուցիչ ծանրաբեռնվածության մասին խոսք լինել չի կարող:



· 
	Չի ընդունվել:
Բացատրություն.
Ռանչպար 2 պոմպակայանով՝ նախատեսվել է 8.95 մլն մ3, առ 01.08.2021թ. մատակարարվել է 4.75 մլն մ3 ջուր և մինչև ոռոգման շրջանի ավարտը (60 օր) ևս կմատակարարվի 7.5 մլն մ3:
Մխչյանի պոմպակայանով առ 01.08.2021թ. մատակարարվել է 7.68 մլն մ3 ջուր և մինչև ոռոգման շրջանի ավարտը (60 օր) ևս կմատակարարվի 17.6 մլն մ3:
Ներկայացված թվերը իրական են, եթե չլինեն էլէներգիայի և այլ տեսակի խափանումներ, որոնք կարող են խոչընդոտ հանդիսանալ կանոնավոր ջրի մատակարարմանը: 


	· Սևանա լճից ջրառ է իրականացնում նաև «Գեղարքունիք» ՋՕԸ-ն, որի կողմից ամենամյա օգտագործված ջրի ծավալը անհրաժեշտ է ավելացնել նախագծին կից ներկայացված N 6 հավելվածի վերլուծության մեջ։

	Չի ընդունվել:
Բացատրություն.
Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» Հայաստանի Հանրապետության օրենքը վերաբերում է Սևանա լճից ջրբացթողում իրականացնելուն: «Գեղարքունիք» ՋՕԸ-ի կողմից վերցվող մեխանիկական և ինքնահոս  ջրերը չեն համարվում Սևանա լճից ջրբացթողում, սակայն յուրաքանչյուր տարի ներառվել են և կներառվեն Սևանա լճից ոռոգման նպատակով վերցվող թույլատրելի ջրաքանակների մեջ:

	 2. 6-րդ հավելվածի 2-րդ կետի 3-րդ և հիմնավորման 3-րդ կետի 2-րդ պարբերություններով Արփա-Սևան թունելով Սևանա լիճ տեղափոխված ջրի քանակի վերաբերյալ ներկայացված տվյալները չեն համապատասխանում «Հիդրոօդերևութաբանության և մոնիթորինգի կենտրոն» ՊՈԱԿ-ի Արփա-Սևան ջրատար- Ծովինար հիդրոլոգիական դիտակետում հաշվառված տվյալների հետ:
	Չի ընդունվել:
Բացատրություն.
«Հիդրոօդերևութաբանության և մոնիթորինգի կենտրոն» ՊՈԱԿ-ի և Ջրային կոմիտեի հաշվառման տվյալներում կան տարբերություններ, որի պատճառով Ջրային կոմիտեի նախաձեռնությամբ բազմաթիվ անգամ իրականացվել են համատեղ չափումներ և յուրաքանչյուր չափումների արդյունքում առաջացել են Ծովինարի դիտակետում տեղակայված ջրաչափական հանգույցի չափաբերման խնդիրներ, այն է՝ QH կորը ունենում է ճշգրտման կարիք, որից էլ առաջանում է անճշտություններ:

	 3. 2020 թվականի հուլիսի 27-ի դրությամբ Սևանա լճից բաց է թողնվել 87.919 մլն մ3 ջուր, իսկ 2021 թվականի նույն օրվա դրությամբ բաց է թողնվել 139.844 մլն մ3, արդյունքում նախորդ տարվա համեմատ արդեն իսկ 51.925 մլն մ3 ջուր ավել է բացթողնվել, ինչը հանգեցրել է Սևանա լճի մակարդակի իջեցմանը 3 սմ-ով, հետևաբար Սևանա լճից լրացուցիչ 75 մլն մ3 ջրի բացթողման արդյունքում լճի մակարդակը կիջնի ևս մի քանի սմ-ով: Հաշվի առնելով 2021 թվականի մարտ-հուլիս ամիսների դիտված հիդրոօդերևութաբանական պայմանները և 2021 թվականի օգոստոս-սպտեմբեր ամիսների եղանակի ու Սևանա լիճ մուտք գործող գետային հոսքի կանխատեսումները, լճի մակերևույթից գոլորշիացման մեծությունները, Արփա-Սևան ջրատարով Սևանա լիճ տեղափոխվող ջրի քանակը (մոտ 160 մլն մ3) և ոռոգման նպատակով լճից ջրառը՝ 246 մլն մ3 (համաձայն Նախագծի), 2021 թվականի դեկտեմբերի 31-ի դրությամբ Սևանա լճի մակարդակը կանխատեսվում է 1900.37-1900.42մ սահմաններում, ինչը 2021 թվականի հունվարի 1-ի մակարդակի համեմատ կկազմի -15-ից մինչև -10սմ.՝ արդյունքում խախտելով «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» ՀՀ օրենքով սահմանված տարեկան ջրային դրական հաշվեկշռի պահպանման և «Սևանա լճի մասին» ՀՀ օրենքի 11-րդ հոդվածի 1-ին մասի բ կետով սահմանված Սևանա լճի ջրային բացասական հաշվեկշռի բացառման   և լճի էկոլոգիապես անհրաժեշտ մակարդակի բարձրացման ապահովման պահանջները:
	Չի ընդունվել:
Բացատրություն.
Սևանա լճի մակարդակի համար ամփոփիչ տարի է համարվում դեկտեմբերի 31-ը:
 2020 թվականի դեկտեմբերի 31-ի դրությամբ Սևանա լճի մակարդակը կազմել է 1900.52մ, ներկա պահին՝ ս.թ. օգոստոսի 3-ին՝ 1900.72մ, որը բարձր է 20 սմ-ով: 2021թ. առավելագույն մակարդակը գրանցվել է 04.06.21թ.՝ 1900.91մ: 
Ջրային կոմիտեն ս.թ. օգոստոսի 3-ի դրությամբ Սևանա լճից բաց է թողել 149.495 մլն մ3 ջրաքանակ, որը կազմում է 12սմ է (1սմ=12.5 մլն մ3): 245 մլն մ3 ջրի բացթողման դեպքում 19.6սմ: Այսպիսով՝ 245 մլն մ3 - 149.495 մլն մ3=95.505 մլն մ3=7.6սմ, որը 2021 թվականի հունվարի 1-ի՝ 1900.52մ մակարդակի նկատմամբ ունի առավելություն:

	Միաժամանակ, Սևանա լիճը հանդիսանում է ՀՀ համար ռազմավարական նշանակության և ազգային անվտանգության օբյեկտ, դրա էկոհամակարգի հավասարակշռության պահպանությունը և լճի ջրի շարունակական բարձրացումը թիվ 1 անվտանգային հարցերից է։ Վերջին տարիներին Սևանա լճի էկոհամակարգի հավասարակշռության խախտմամբ, հատկապես սահմանված չափաքանակից ավել ջրբացթողումներով պայմանավորված մի շարք բացասական, մասնավորապես լճի ինտենսիվ ծաղկման երևույթները, լճի ջրի որակի փոփոխությունները, ինչպես նաև կենսապաշարի նվազումը, տեղումների սակավության և կլիմայական փոփոխություններով պայմանավորված վտանգները  լուրջ անհանգստության տեղիք են տալիս։  Սևանա լճից հավելյալ ջրառը կհանդիսանա վերոնշյալ և այլ բացասական երևույթների շարունակման և լճի ինքնավերականգնման հատկության կորցնելու պատճառ։ Ուստի անհրաժեշտ է հրատապ իրականացնել ոռոգման համակարգերի և պոմպակայանների վերանորոգման, վերականգնման աշխատանքներ, զարգ տալ փոքր ջրամբարաշինությանը, գտնել այլընտրանքային լուծումներ և տարիներ շարունակ Սևան-Հրազդան ոռոգման համակարգի դեֆիցիտի մեղմման նպատակով դյուրին մեթոդ չդիտարկել Սևանա լճից լրացուցիչ ջրբացթողնման իրականացումը։
	

	Նախագիծն անհրաժեշտ է ներկայացնել նաև ՀՀ ԳԱԱ Սևանա լճի պահպանության փորձագիտական հանձնաժողովին կարծիքի։ 

	Ընդունվել է:
ՀՀ ԳԱԱ Սևանա լճի պահպանության փորձագիտական հանձնաժողովը Ջրային կոմիտե է ներկայացրել հանձնաժողովի նիստի N19-փ/21 արձանագրությունը (կցվում է), որով հավանություն է տալիս որոշման նախագծին:



